
Hysbysiad Statudol

Hysbysiad Statudol i leihau'r Nifer Derbyn Cyhoeddedig (NDC) yn Ysgol Gynradd
Gymunedol Wat’s Dyke o fis Medi 2026

Deddf Safonau a Threfniadaeth Ysgolion (Cymru) 2013 a'r Cod Trefniadaeth Ysgolion (2018)
Cyngor Bwrdeistref Sirol Wrecsam

Rhoddir hysbysiad yn unol ag adran 42 o Ddeddf Safonau a Threfniadaeth Ysgolion (Cymru) 2013 a Chod Trefniadaeth Ysgolion
2018 bod Cyngor Bwrdeistref Sirol Wrecsam, ar 61 ymgynghori a'r sawl angenrheidiol, yn bwriadu lleihau'r Nifer Derbyn
Cyhoeddedig (NDC) yn Ysgol Gynradd Gymunedol Wat’s Dyke, Wat’s Dyke Way, Yr Ardd-Bentref, Wrecsam LL11 2TE o fis Medi
2026.

Deddf Safonau a Threfniadaeth Ysgolion (Cymru) 2013

Adran 42 Cynigion i newid ysgolion prif ffrwd

(1) Caiff awdurdod lleol wneud cynigion:

(a) i wneud newid rheoledig i ysgol gymunedol;

(b) gyda chydsyniad Gweinidogion Cymru, i wneud newid a ddisgrifir ym mharagraff 6 o Atodlen 2 (agor neu gau chweched
dosbarth ysgol) i ysgol wirfoddol neu ysgol sefydledig;

(c) i wneud newid a ddisgrifir ym mharagraff 10, 11, 12 neu 13 o Atodlen 2 (cynyddu a lleihau capasiti) i ysgol wirfoddol neu ysgol
sefydledig os nad oes gan yr ysgol honno gymeriad crefyddol.

Cynhaliodd Cyngor Bwrdeistref Sirol Wrecsam gyfnod ymgynghori cyn penderfynu cyhoeddi’r cynnig hwn. Mae adroddiad ymgynghori
sy'n cynnwys crynodeb o'r materion a godwyd gan yr ymgyngoreion, ymatebion y cynigydd, a barn ymateb llawn Estyn ar gael ar wefan
yr awdurdod lleol yn Cynnig i leihau'r nifer derbyn cyhoeddedig yn Ysgol Gynradd Gymunedol Wat’s Dyke

Cynigir gweithredu’r cynnig o fis Medi 2026.

Y nifer presennol o ddisgyblion llawn amser yn yr ysgol yw 261, capasiti disgyblion yr ysgol yw 315 a'r capasiti arfaethedig unwaith
y bydd y cynnig yn cael ei weithredu'n llawn fydd 210.

Y Nifer Derbyn Cyhoeddedig (NDC) ar gyfer derbyn yn yr ysgol yn y flwyddyn ysgol gyntaf lle bydd y cynigion wedi'u gweithredu
fydd 30. Bydd 30 o leoedd meithrin rhan amser.

Cynigir bod y gostyngiad yng nghapasiti’r ysgol yn cael ei reoli'n ofalus i sicrhau cynaliadwyedd. Cynigir bod y nifer derbyn yn cael
ei leihau bob blwyddyn o fis Medi 2026.

Bydd capasiti disgyblion newydd yr ysgol yn 210 gyda 30 o leoedd meithrin rhan amser.

Byddai'r cam gweithredu ar gyfer y gostyngiad mewn lleoedd disgyblion ym mhob grwp blwyddyn o 45 i 30 fel a ganlyn:
Dosbarth Derbyn Medi 2026

Blwyddyn 1 Medi 2027

Blwyddyn 2 Medi 2028

Blwyddyn 3 Medi 2029

Blwyddyn 4 Medi 2030

Blwyddyn 5 Medi 2031

Blwyddyn 6 Medi 2032

Bydd y cynnig arfaethedig, Ysgol Gynradd Gymunedol Wat’s Dyke, yn parhau i fod yn ysgol gynradd gymunedol. Bydd Cyngor
Bwrdeistref Sirol Wrecsam yn parhau i fod yn awdurdod derbyn.

Ymdrinnir & thrafnidiaeth disgyblion drwy gyfeirio at Bolisi Trafnidiaeth

Ysgolion yr Awdurdod Lleol. Mae manylion Polisi Derbyn a Pholisi Trafnidiaeth Ysgol yr Awdurdod Lleol ar gael ar wefan Cyngor
Bwrdeistref Sirol Wrecsam

Cyfnod Gwrthwynebu

O fewn cyfnod o 28 diwrnod wedi dyddiad cyhoeddi’'r cynigion hyn, sef erbyn 2 Mehefin 2025, caiff unrhyw berson wrthwynebu’r
cynigion hyn. Dylid anfon gwrthwynebiadau at:

Prif Swyddog, Addysg ac Ymyrraeth Gynnar

Cyngor Bwrdeistref Sirol Wrecsam

Adeiladau’r Goron

31 Stryd Caer

Wrecsam

LL13 8BG

Neu drwy e-bost i: Wat'sDykeConsultation@wrexham.gov.uk
Llofnod:

Prif Swyddog, Addysg ac Ymyrraeth Gynnar

Dyddiad: 29 Ebrill 2025

Cyhoeddi’r Hysbysiad Statudol

Ar 29 Ebrill 2025 cyhoeddodd Cyngor Bwrdeistref Sirol Wrecsam yr Hysbysiad Statudol mewn perthynas a lleihau'r Nifer Derbyn
Cyhoeddedig (NDC) yn Ysgol Gynradd Gymunedol Wat’'s Dyke o fis Medi 2026 ymlaen.

Ar 6l cyhoeddi'r Hysbysiad Statudol, dechreuwyd Cyfnod Gwrthwynebu ffurfiol o 28 diwrnod a ddaeth i ben ar 2 Mehefin 2025.

Mae’r Hysbysiad Statudol wedi’i gyhoeddi yn unol ag Adran 42 Deddf Safonau a Threfniadaeth Ysgolion (Cymru) 2013 sy'n ei
gwneud yn ofynnol i gyflwyno Cod Trefniadaeth Ysgolion 2018 a rhoi arweiniad i gyrff perthnasol (Gweinidogion Cymru,
Awdurdodau Lleol, Cyrff Llywodraethu).

Anfonwyd copiau o'r Hysbysiad Statudol at yr holl ymgyngoreion drwy gopiau caled dros e-bost ac roedd hefyd ar gael trwy ddolen
i wefan.

Cyhoeddwyd yr Hysbysiad Statudol hefyd ar dudalen we Cyngor Bwrdeistref Sirol Wrecsam.

Ymaynghoriad ar y cynigion i leihau'r nifer derbyn cyhoeddedig yn Ysgol Gynradd Gymunedol Wat's Dyke

Isod mae'r rhestr o ymgyngoreion a gafodd gopi o'r Hysbysiad Statudol, yn unol & Chod Trefniadaeth Ysgolion 2018.

Rhestr yr Ymgyngoreion

Gofynnwyd i amrywiaeth o unigolion am eu barn ar y cynnig gan gynnwys:

e Aelodau Etholedig Cyngor Bwrdeistref Sirol Wrecsam

e Yr Eglwys yng Nghymru a'r Esgobaethau Catholig

e Awdurdodau Lleol eraill: Cyngor Sir y Fflint, Cyngor Swydd Amwythig, Cyngor Sir Ddinbych, Cyngor Sir Powys, Cyngor
Gorllewin Swydd Gaer a Chaer

e Y Cyrff Llywodraethu yn Ysgol Gynradd Gymunedol Wat’s Dyke

e Holl Gyrff LIlywodraethu Ysgolion Cynradd ac Uwchradd Wrecsam

e Holl Ysgolion Cynradd ac Uwchradd Wrecsam, gan gynnwys ysgolion cyfrwng Cymraeg, ysgolion cyfrwng Saesneg,
ysgolion ffydd ac ysgolion arbennig.

¢ Rhieni/Gofalwyr (a darpar rieni/gofalwyr) Ysgol Gynradd Gymunedol Wat’'s Dyke

e Aelodau o staff yn Ysgol Gynradd Gymunedol Wat's Dyke

e Cyngor Cymuned Rhos-ddu

e Fforwm y Gymraeg mewn Addysg, gan gynnwys Menter laith y Fflint a Wrecsam, RhAG a Mudiad Meithrin

e Gweinidogion Cymru ac Aelodau'r Senedd: Lesley Griffiths AS, Ken Skates AS, LIyr Gruffydd AS, Mark Isherwood AS,
Carolyn Thomas AS, Sam Rowlands AS

e Aelodau Seneddol Lleol: Andrew Ranger AS, Gill German AS, Becky Gittins AS 15

e Estyn a GwE

e Undebau llafur sy'n cynrychioli athrawon a staff yn Ysgol Gynradd Gymunedol Wat’s Dyke

e Adran Trafnidiaeth Ysgol Cyngor Wrecsam

e Y Comisiynydd Heddlu a Throseddu

e Partneriaethau Cymunedau yn Gyntaf lleol

e Darparwyr Meithrinfeydd Annibynnol, Grwpiau Chwarae, Gwarchodwyr Plant a Darparwyr Dechrau'n Deg lleol

e Y Bartneriaeth Plant a Phobl Ifanc

e Partneriaeth Datblygu’r Blynyddoedd Cynnar a Gofal Plant

Nid yw'r rhestr uchod yn gynhwysfawr ac roedd yr ymgynghoriad ar agor i bawb oedd yn dymuno cymryd rhan.

Gwrthwynebiadau

Rhwng 29 Ebrill 2025 a 2 Mehefin 2025, ni dderbyniwyd unrhyw wrthwynebiadau gan Gyngor Bwrdeistref Sirol Wrecsam mewn
perthynas a'r cynnig hwn.

Ymateb Awdurdodau Lleol i’r Gwrthwynebiadau
Nid oedd angen ymateb.

Penderfyniad y Bwrdd Gweithredol

Bydd Bwrdd Gweithredol Cyngor Bwrdeistref Sirol Wrecsam yn cyfarfod ar 8 Gorffennaf 2025 i drafod yr Adroddiad
Gwrthwynebiadau ar gyfer y cynnig i leihau'r Nifer Derbyn Cyhoeddedig (NDC) yn Ysgol Gynradd Gymunedol Wat’s Dyke o fis

Medi 2026 ymlaen.

Gofynnir i'r Bwrdd Gweithredol am gymeradwyaeth i barhau a'r cynnig fel y'i cyhoeddwyd. Dyma fydd y penderfyniad
terfynol mewn perthynas &'r cynnig.

Bydd hysbysiad penderfyniad terfynol yn cael ei gyhoeddi ar wefan Wrecsam a bydd yr holl ymgyngoreion yn cael eu hysbysu.

